
Siswati Lulwimi Lwasekhaya (HL)/P1 2 DBE/Inkhwekhweti/Inhlaba 2026 
 SC/NSC – Ticondziso Tekumaka 

Emalungelo agodliwe Phenya 

 
 
SIGABA A: SIVISISO   

 
Ticondziso tekumaka sivisiso: 
  
• Bahlolwa abangajeziswa uma banemaphutsa esipelingi nelulwimi emibutweni 

lemidze ngobe injongongco kuvisisa. 
• Uma umhlolwa asebentisa emagama aletinye tilwimi letingasiso Siswati 

akanganakwa lawo magama kodvwa uma imphendvulo ivakala ihambisana 
nembuto akangajeziswa. Uma kusetjentiswe ligama lalolunye lulwimi etheksthini 
kantsi liyafuneka emphendvulweni, loko kwemukelekile. 

• Emibutweni levulekile bahlolwa abanganikwa emamaki uma baphendvule 
ngetimphendvulo letitsi: YEBO/CHA nobe NGIYAVUMA/ANGIVUMI. Kufanele 
banike sizatfu nobe bachaze ngalokugcwele nobe besekele. 

• Emibutweni lefuna LICINISO/LIPHUTSA nobe LIPHUZU/UMBONO emamaki 
akangehlukaniswa emkhatsini, lokusho kutsi alikho limaki lelinikwa LICINISO/ 
LIPHUTSA nobe LIPHUZU/UMBONO, onkhe emamaki anikwa sizatfu/kuchaza 
ngalokugcwele/kwesekela/kucaphuna. 

• Uma umbuto udzinga timphendvulo teligama linye kuphela bese bahlolwa 
baphendvula ngemisho legcwele kufanele kwemukelwe uma ligama lelifunekako 
lidvwetjelwe nobe ligcanyisiwe. 

• Uma umbuto udzinga emaphuzu lamabili/lamatsatfu kodvwa bahlolwa banike 
langetulu kwaloko, akumakwe lamabili/lamatsatfu ekucala. 

• Inkhulumosigodzi (lulwimisigodzi) yemukelekile. 
• Imibuto lapho kunikwe timphendvulo letinyenti kutsi bahlolwa bakhetse, 

akwemukelwe luhlavu loluhambisana nemphendvulo nobe uma abhale 
imphendvulo ngalokugcwele. 

UMBUTO 1   
 

1.1 TIMPHENDVULO TETHEKSTHI A   
 

 1.1.1 Kweswela tidzingonchanti kubanga incindzetelo 
ebantfwini/Kweswelakala kwemisebenti/Buphuya/Tifo/Tikolo 
letingenayo indzawo leyenele netinsita letifanele. (Kunye kwaloku.) 

  
 
(1) 

 

 1.1.2 B/Kusukuma utentele.  (1) 
 

 1.1.3 Sizatfu sekweswela indzawo leyenele/Kucosha likati etiko/Kutsi 
bantfu bangatsengi yonkhe intfo etitolo kube tandla banato.  
(Kunye kwaloku.) 

  
 
(1) 

 

 1.1.4 Kubangelwa kusetjentiswa kwethekhnoloji leyenta letitjalo timelane 
netimo tato tonkhe tilimela/Leyo mikhicito ayidzingi emanti 
lamanyenti. (Kunye kwaloku.) 

  
 
(1) 

 

 1.1.5 Litiko Letekulima libapha imfuyo lefaka ekhatsi letilwane letilandzelako; 
tingulube, timbuti, kanye netimvu/Lenta siciniseko sekutsi liphe 
bafuyi silwane lesidvuna nalesisikati/Lifundzisa balimi indlela 
yekunakekela letilwane kute tikhule kahle. (Kubili kwaloku.) 

  
 
 
(2) 

 

 1.1.6 Libafundzisela kutsi imfuyo yabo ikhule ngendlela lefanele futsi 
ingangenwa tifo/Kute letilwane titalane tandze, batewukhona 
kutiphilisa ngato. (Kunye kwaloku.) 

  
 
(2) 

 

 1.1.7 Labanye abayitsandzi ngobe abayati/Abakayetayeli/Labanye bati kutsi 
isetjentiswa ngulababungata emadloti/Leminye imindeni ayiyidli 
ngetizatfu tetibongo tayo/Labanye bantfu bayibukela phansi.  
(Kubili kwaloku.) (Naleminye imibono lenembako yemukelekile.)  

  
 
 
(2) 

 

 1.1.8 Budlelwano lobukhona kutsi labaphekela imicimbi batsenga inyama 
kulabafuyi bese labafuyi bazuza imali. 
(Naleminye imibono lenembako yemukelekile.) 

  
 
(2) 

 

 1.1.9 Lobuphuya bangabucedza ngekutsi bavule ematfuba 
emisebenti/Ngekubafundzisa kute nabo baticalele abo emaphrojekthi. 
(Kunye kwaloku.) (Naleminye imibono lenembako yemukelekile.) 

  
 
(2) 

 

 1.1.10 Litiko Letemfundvo lingacinisekisa kutsi tonkhe tikolo tiba netinkhundla 
tekudlala imidlalo/Lingacasha bantfu labafundzele imidlalo 
lehlukahlukene kutewufundzisa bafundzi etikolweni/Bangabatsengela 
tinsita tekudlala/Tonkhe tikolo tibe netifundvo temakhono.  
(Kubili kwaloku.) (Naleminye imibono lenembako yemukelekile.)  

  
 
 
 
(2) 

 

 1.1.11 Ummango ungelekelela ngekutsi kufundziswe bantfwana 
basesebancane ngekubaluleka kwetekulima kute kucedvwe simo 
sebuphuya/sekulindzela kuphiwa yonkhe intfo/Kusungula 
tinhlangano tekufundzisa lusha imisebenti yetandla.  
(Kunye kwaloku.) (Naleminye imibono lenembako yemukelekile.)  

  
 
 
 
(2) 

 

 1.1.12 Bantfu banganikwa lwati ngetekulima/Bangaphiwa titfombo 
lebangatihlanyela emakhaya kute kudliwe/Banganikwa tinsita 
tekulima/Bangabolekwa timali tekusungula imisebenti yekulima. 
(Kubili kwaloku.) (Naleminye imibono lenembako yemukelekile.) 

  
 
 
(2) 

1.2 TIMPHENDVULO TETHEKSTHI B   

 
 1.2.1 Iyanakekelwa ngobe yakhelwe indzawo/Lendzawo lehlala kuyo 

inemtfunti, inesicelu futsi iphakanyisiwe/Ibukeka yondlekile.  
(Kunye kwaloku.) 

  
 
(1) 

 
 1.2.2 Libhakede/Imfonela/Lifosholo/Imfologo/lihhaligi. (Kunye kwaloku.)  (1) 

 
 1.2.3 Sitfumela umlayeto wekutsi bantfu abatilimele tingadze emakhaya 

nobe banendzawo lencane/Umhlabatsi unekudla.  
(Kunye kwaloku.) (Naleminye imibono lenembako yemukelekile.) 

  
 
(2) 

 
 1.2.4 Batigcokele kuvikela kutsi tinwele tingangeni ekudleni kuhlale 

kuhlantekile/Letigcoko tibenta babonakale njengebapheki. 
(Naleminye imibono lenembako yemukelekile.) 

  
 
(2) 

 
 1.2.5 KuTheksthi B kuvetwe tinsita tekugeza, nakutheksthi A kukhulunywa 

ngetinsita lokumele titfolwe bantfwana.  
(Naleminye imibono lenembako yemukelekile.)  

  
 
(2) 

 
 1.2.6 KuTheksthi A endzimeni yekugcina kukhulunywa ngekulima kantsi 

kutheksthi B eFREYIMINI ye-4 kuvetwe bantfu nekudla/Theksthi A 
utsi bantfu bangagoci tandla, batisebentele, nakutheksthi B 
abakagoci tandla bayasebenta/Kutheksthi A lusha lukhutsatwa 
kutiphilisa nakutheksthi B kunelusha lolusebentako.  
(Kunye kwaloku.) (Naleminye imibono lenembako yemukelekile.) 

  
 
 
 
 
(2) 

 
 SAMBA SESIGABA A:  30 

Emalungelo agodliwe Phenya 

 
 
SIGABA B: SIFINYETO    

 
UMBUTO 2   

 
Kumakwa kwesifinyeto kulawulwa ngemaphuzu lacondzene ngco netheksthi. 
 
Sifinyeto kufanele simakwe ngalendlela lelandzelako: 
 
• Kwabiwa kwemamaki: 

o Emamaki lasikhombisa (7) abelwe emaphuzu lasikhombisa (7), (1 limaki 
labelwa liphuzu ngalinye). 

o Emamaki lamatsatfu (3) abelwe lulwimi. 
o Samba semamaki: 10 

 
• Kwabiwa kwemamaki labelwe lulwimi uma umhlolwa asebentise emagama 

akhe: 
o 1–3 emaphuzu langiwo nika 1 limaki. 
o 4–5 emaphuzu langiwo nika 2 emamaki. 
o 6–7 emaphuzu langiwo nika 3 emamaki. 

 
• Kwabiwa kwemamaki elulwimi uma umhlolwa acaphune njengobe kunjalo 

etheksthini: 
o 6–7 ticashunwa umhlolwa akanganikwa emamaki elulwimi. 
o 4–5 ticashunwa umhlolwa akanikwe 1-limaki lelulwimi. 
o 2–3 ticashunwa umhlolwa akanikwe 2 emamaki elulwimi. 
o 0–1 ticashunwa umhlolwa akanikwe 3 emamaki elulwimi. 

 
CAPHELA: 
 
• Sibalo semagama: 

o Labamakako kumele bacinisekise linani lemagama lelisetjentiswe 
esifinyetweni. 

o Kungabokhishwa emamaki uma umhlolwa angakalikhombisi linani lemagama 
lasetjentisiwe nobe abhale linani lelingasilo lemagama lasetjentisiwe. 

o Uma linani lemagama lingetulu kwalelo lelimisiwe, fundza ufike ekugcineni 
kwemusho wekugcina ngetulu kwalawo lemisiwe, uyekele incenye lesele 
yesifinyeto. 

UMONGO WESIFINYETO   

 
SIFINYETO SAKHO ASIVETE EMAPHUZU LABALULEKILE LOKUMELE AVELE 
ESIFINYETWENI LESITINDZIMA: (Umhlolwa akavete emaphuzu lasikhombisa  
alokumele umuntfu akwente uma alunywe yinyoka.) 

  

 
Uma umuntfu alunywe yinyoka kumele asheshe atfole lusito kute lobutsi bayo 
bungambulali. Umuntfu angahlali kulendzawo lemlumele kuyo, akasuke ngekushesha 
abalekele kutsi ingaphindzi imlume. Kubalulekile kutsi umuntfu uma kwentekile 
walunywa yinyoka, anganyakati kute lobutsi bungasabalali emitsanjeni.  
 
Kufanele akhumule timphahla letimbambako uma alunywe yinyoka. Akakhumule 
imigeco ngekuphutfuma ngembikwekutsi acale kuvuvuka. Kubalulekile kutsi avakashele 
bodokotela kuvikela butsi balenyoka emtimbeni ngobe banelwati ngeluhlobo lwetinyoka. 
Angacali afake i-ayisi lapho imlume khona ngobe yengeta emakhata lavimbela kugijima 
kwengati emitsanjeni.  

[Emagama la-73] 

  

   
SAMBA SESIGABA B:  10 

 
 
 
  

 Sicashunwa   Emagama emhlolwa 
1 '… atfole lusito lokwelashwa 

ngekushesha …' 
1 Uma umuntfu alunywe yinyoka kumele 

asheshe atfole lusito kute lobutsi bayo 
bungambulali. 

2 '… asuke ngekushesha 
kulendzawo lemlumele kuyo.' 

2 Umuntfu angahlali kulendzawo 
lemlumele kuyo, akasuke 
ngekushesha abalekele kutsi 
ingaphindzi imlume. 

3 '… uma kwenteka ulunywa yinyoka 
unganyakati, mani ubindzise …'  

3 Kubalulekile kutsi umuntfu uma 
kwentekile walunywa yinyoka, 
anganyakati kute lobutsi bungasabalali 
emitsanjeni. 

4 ‘Uma bewugcoke timphahla 
letikubambako nemigeco 
tikhumule.' 

4 Kufanele akhumule timphahla 
letimbambako uma alunywe 
yinyoka. 

5 ‘...ukhiphe nalemigeco 
ngekushesha ngembikwekutsi 
ucale kuvuvuka.’ 

5 Akakhumule imigeco 
ngekuphutfuma ngembikwekutsi 
acale kuvuvuka. 

6 'Kuvakashela bodokotela ngulenye 
indlela lengakusindzisa 
busengakahambi nemtimba 
wonkhe butsi balenyoka.' 

6 Kubalulekile kutsi avakashele 
bodokotela kuvikela butsi balenyoka 
emtimbeni ngobe banelwati ngeluhlobo 
lwetinyoka. 

7 '… awufaki i-ayisi ngobe yandzisa 
emakhata emitsanjeni lokungenta 
butsi buvimbele kugijima …'  

7 Angacali afake i-ayisi lapho imlume 
khona ngobe yengeta emakhata 
lavimbela kugijima kwengati 
emitsanjeni. 

SIGABA C: TAKHI NETIMISO TEKUSETJENTISWA KWELULWIMI   

 
Ticondziso tekumaka SIGABA C.   

 
• Sipelingi/Lupelomagama: 

 
o Timphendvulo letifuna ligama linye kufanele temukelwe nanobe 

sipelingi/lupelomagama sinemaphutsa, ngaphandle kwekutsi liphutsa 
lesipelingi lintjintja inshokutsi yalelo gama. 

o Timphendvulo letifuna imisho legcwele kufanele tingemukelwa uma liphutsa 
lesipelingi lisesakhiweni selulwimi lesihlolwako. 

o Uma kuhlolwa sifinyeto seligama, imphendvulo kufanele ifakwe 
tiphumuti/timphawu letifanele. 

• Takhiwo temisho kufanele tilandzele luhlelo lolwemukelekile tibuye tibhalwe 
ngalokugcwele njengobe kubekwe eticondzisweni. 

• Imibuto lapho kunikwe timphendvulo letinyenti kutsi bahlolwa bakhetse, 
akwemukelwe KOKUBILI, luhlavu loluhambisana nemphendvulo NA/NOBE 
nemphendvulo lebhalwe ngalokugcwele. 

  

 
UMBUTO 3: SIKHANGISI   

 
3.1 'Kuhloba kwelikhaya liphupho letfu!'  (1) 

 
3.2 ... utfole ihhaliki mahhala hha!  (1) 

 
3.3 A/Kutsi bagijime batewutsenga.  (1) 

 

 
3.5 Inkhulumo letsatsa luhlangotsi ngobe ikhona leminye imishini lengajuba 

kancono kwengca lona lokhangisiwe. 
  

(2) 
 
3.6 Kubhalwa inkhulumo kucalwe ngekutsi: 

Sib. 
 
Kulomnyaka lotako ingadze yakho itawuba luhlata klaba! 

  
 
 
(2) 

 
3.7 Iyimfundzisolite ngobe angeke kwenteke kutsi umshini ungagugi nobe 

ungephuki/Iyinkhohliso ngobe ayikho intfo lengagugi. (Kunye kwaloku.) 
  

(2) 
   [10] 

 
 
 

3.4 Balibhalele kutsi batsengi banganaki lelinani lentsengo yalomkhicito kutsi 
uyabita/Bayibhalele kutsi banganaki loku lokubhaliwe/Batsenge, 
bangabaleki. (Kunye kwaloku.) 

  
 
(1) 

UMBUTO 4: IKHATHUNI   
 

4.1 Ngulokubeka sandla enhloko/Buso buswacile/Umlomo uvulekile sengatsi 
uyacuma/kubukeka ngatsi uyakhala. 

  
(1) 

 

4.2 Kunangcondvomshini phambi kwakhe lokhombisa kutsi usebenta 
ngaye/Kunekhompyutha lasebenta ngayo phambi kwakhe.  
(Kunye kwaloku.) 

  
 
(1) 

 

4.3 Kutsi kukhona umuntfu lomdvuna nalomsikati.  (2) 
 

4.4 Kubhalwa mcondvophika weligama; ‘hlala’, emshweni. 
Sib. 
 
Sukuma dokotela wakho sewufikile/Hamba dokotela wakho aketi lamuhla. 

  
 
 
(2) 

 

4.5 Inkhulumo letsatfwa njengemaciniso ibe itsintsa imiva yalabanye ngobe 
bakhona bodokotela lababanakako bantfu. 

  
(2) 

 

4.6 Lenkhulumo ingumbono ngobe akusibo bonkhe bahlengikati labanakekela 
tigulane, bakhona labangatinakekeli. 

  
(2) 
[10] 

 

 

5.1 Umuntfu akangesabi kushiya sikhiya sendlu yakhe kamakhelwane.  (1) 
 

5.2 Kubhalwa mcondvofana weligama, 'unjingile', emshweni. 
 
Abangabukelani phasi ngesizatfu sekutsi lomunye 
ucebile/uganyile/usigwili/unotsile kunalomunye. 

  
 
 
(1) 

 

5.3 B/Libitosimo.  (1) 
 

5.4 Caphela lulwimi lwakho nendlela lokhuluma ngayo/Yenta kubantfu loko 
longatsandza kwentiwe kuwe/Lomdzala akahloniphe lomncane kanjalo 
nalomncane ahloniphe lomdzala kute kuhlaliswane 
ngekuthula/Akuhlonishwane ngasosonkhe sikhatsi/Umuntfu angabi 
neluvalo. (Kunye kwaloku.) 

  
 
 
 
(1) 

 

5.5 Kutsatfwa umusho loneligama, 'sikhali', kwakhiwe ngalo umusho lonenchazelo 
lehlukile kunalena lekuletheksthi. 
Sib. 
 
Babe ugwaze inkhomo ngesikhali. 

  
 
 
 
(2) 

 

5.6 Kubhalwa umusho ngasinye saletisho, ‘Kumbeka sandla/Kuphambuka 
endleleni/Kucobelelana ngelwati.’ 
Sib. 
 
Make uyatsandza kumbeka sandla umntfwana longeva/Umuntfu lophambuka 
endleleni kumele acondziswe/Bosomabhizinisi bacobelelana ngelwati 
lwekubeka imali. 

  
 
 
 
 
 
(2) 

 

5.7 Lomunye wabomakhelwane watsi, kungako-ke, kubalulekile kutsi abe 
nebudlelwano lobuhle namakhelwane wakhe. 

  
(2) 
[10] 

 

SAMBA SESIGABA C: 
SAMBA SAKO KONKHE: 

 30 
70 

 

UMBUTO 5   

Downloaded from Grade12pastexampapers.co.za


	SENIOR CERTIFICATE EXAMINATIONS/
	GRAAD 12

